ARABAKO LURRALDE HISTORIKOAREN ALDIZKARI OFIZIALA

2026ko martxoaren 13a, ostirala ® 31 zk.

| - ARABAKO BATZAR NAGUSIAK ETA ARABAKO LURRALDE
HISTORIKOAREN FORU ADMINISTRAZIOA

Organismo Autonomoak

KULTURA ETA KIROL SAILA

124/2026 Erabakia, martxoaren 3koa, Foru Gobernu Kontseiluarena. Onespena ematea Gazte-
riaren Foru Erakundearen lanpostuen zerrenda aldatzeari eta osorik argitaratzeari

Euskal Enplegu Publikoari buruzko abenduaren 1eko 11/2022 Legeak, zioen azalpenean,
autonomia eta foru- eta toki-gobernuei datxezkien araugintza- eta antolaketa-ahalak lanpos-
tuen antolamenduari, lanpostu-zerrendei, arlo funtzionalei edo analisi funtzionalei dagokienez,
betiere administrazioen jarduteko marjinak errespetatuz.

Ikuspegi horretatik, 11/2022 Legearen 45. artikuluan, lanpostu-zerrendak definitzen dira
euskal administrazio publikoek beren barne-egiturak arrazionalizatu eta ordenatzeko, langile-be-
harrak zehazteko, lanpostuak betetzeko eskatutako baldintzak definitzeko eta lanpostu bakoitza
sailkatzeko tresna gisa, betiere eraginkortasun-, efizientzia- eta arrazionaltasun-irizpideen ara-
bera. Zehazki, artikulu horren 2. paragrafoan xedatzen denez, lanpostu-zerrendek aurrekon-
tuetan diruz hornitutako lanpostu guztiak jaso beharko dituzte, karrerako funtzionarioentzat,
lan-kontratuko langile finkoentzat eta behin-behineko langileentzat gordetakoak bereiziz.

Halaber, artikulu bereko 6. apartatuak ezartzen du lanpostu-zerrenden bidez sortu, aldatu
edo kenduko direla lanpostuak.

Hala, Gazteriaren Foru Erakundeko ldazkaritza Teknikoaren txostenaren arabera, lehenik
eta behin, Zuhatzako aterpetxeari atxikitako administrari-070466 plaza amortizatu behar dela
adierazten da, eta, aldi berean, plaza berri bat sortu behar dela, aterpetxe eta gazteriako ad-
ministraria izenekoa, 250179 kodearekin, eta Zuhatzako aterpetxeari eta Zerbitzu Orokorrei
atxikipen bikoitza egiten diena.

Aldaketa horren helburua da LPZri malgutasun handiagoa ematea, administrazioaren ba-
liabideak optimizatzeko eta langileen banaketa lantokien premia espezifikoetara egokitzeko
aukera emanez.

Aurrekontu-plaza bakarra da, baina malgutasunez betetzen da bi zentrotan, erakundearen
antolamendu-beharren arabera. Horretarako, lanpostuaren “Atxikipena” edo “Lantokiak” zu-
tabean argi eta garbi zehaztu behar dira bi egoitzak, baita lanpostuaren izaera eta mugikorta-
sun-baldintzak ere.

Atxikipen bikoitz hori egiteko, denbora banatuko da Zuhatzako aterpetxearen eta Zerbitzu
Orokorren artean.

Bigarrenik, LPZn kirol Jardueretako Espezialista lanpostura sartzeko titulazioari dagokion
406000 kodearen idazketa aldatzea proposatzen da, idazketa hau zabalduz:

Gizarte- eta kirol-irakaskuntzako eta -animazioko goi-mailako teknikaria (lehen, gorputz- eta
kirol-jardueren animazioko goi-mailako teknikaria), bai eta animazio- eta kirol-jardueretako mo-
nitore/entrenatzaile gisa jarduteko gaitzen duen goi-mailako beste edozein titulazio ere.

Aldaketa horren helburua da LPZ egokitzea lanbide-irakaskuntzaren esparruan sortzen ari
diren titulazio berrietara.

Azkenik, uretako kirol-jardueretako espezialistaren lanpostuaren eskakizun espezifikoen
4000 kodearen idazketa aldatzea proposatzen da, eta honela idaztea:

Entrenatzailearen |. mailako titulazioa (edo baliokidea), espezialitate hauetan: bela (uztailaren
23ko 935/2010 Errege Dekretura egokituta), piragua (urriaren 30eko 981/2015 Errege Dekretura

egokituta) edo arrauna.Titulazio hori baliozkotu egingo da natura-inguruneko eta aisialdiko gi-
dari-teknikariaren titulua badute, bai eta arraunketako, piraguako edo belako lanbide-moduluak
dituen beste edozein titulazio baliokide edo goragokoa ere.

Kasu honetan, helburua da eskakizun espezifiko hori uretako jarduerekin lotutako lanbi-
de-moduluak txertatu dituzten beste titulazio ofizial batzuen bilakaerara egokitzea, enplegu
publikora sartzeko aukerak zabalduz, emandako zerbitzuaren kalitatea murriztu gabe.

Adiezaitakoaz gain, egoki irizten zaio lanpostuen zerrenda onartzeari eta gero argitaratzeari,
azkenez argitaratu zenetik izandako aldaketak jasota, batez ere agiri honen bidez onartzen di-
renak, daukaten garrantziarengatik.

Adierazitakoarekin bat etorriz, lanpostu-zerrenda hau antolatzen da, bi arlotan banatuta:
Zerbitzu Orokorrak eta Egoitzak. Azken horien barruan, bost unitate bereizten dira, egoitza edo
aterpetxe izenarekin Gazteriaren Foru Erakundeak kudeatzen dituen hiru lantokiei dagozkienak,
gehi atxikipen bikoitzeko plazei erreferentzia egiten dieten unitateak. Horrela, eta mugigarrita-
sun funtzional edo geografiko askea alde batera utzi gabe, lanpostu bakoitza, hasiera batean,
Institutuaren kostu-zentro bati edo gehiagori atxikitzen zaio. Era berean, lanpostu bakoitzaren
berariazko titulazio eta betekizunak sailkatu eta kodetu dira.

Aurreko guztia kontuan hartuta, Gazteriaren Foru Erakundeko zuzendari-kudeatzaileak
lanpostuen zerrenda aldatzeko proposamena egin du. Enpresa Batzordeari egin beharreko
kontsultak egin ondoren, proposamen hori erakunde autonomoaren administrazio kontseiluari
aurkeztu zitzaion eta bertan Arabako Foru Aldundiko Gobernu Kontseiluari hura onartzeko
proposamena egitea onartu zuen.

Foru Aldundiko eta haren mendeko erakundeen lanpostu zerrenda onartzea Gobernu Kon-
tseiluari dagokio, halaxe xedatzen baitu Arabako Foru Aldundiaren Antolaketari, Funtziona-
menduari eta Araubide Juridikoari buruzko martxoaren 15eko 10/2023 Foru Arauaren 8.2 arti-
kuluak, Jarduera Ekonomikoen eta Foru Zerbitzu Publiko deszentralizatuen Kudeaketari buruzko
urriaren 30eko 15/1987 Foru Arauaren 9.d) artikuluarekin eta Euskal Funtzio Publikoari buruzko
Legearen 36.1 artikuluarekin lotuta.

Azkenik, Euskal Funtzio Publikoaren abenduaren 1eko 11/2022 Legeak, 45.3 artikuluan xe-
datzen du foru aldundietako lanpostu-zerrendak eta haiei egindako aldaketak dagokion lurralde
historikoko Aldizkari Ofizialean argitaratuko direla.

Kontuhartzailetzako eta Funtzio Publikoko Zerbitzuen aldez aurreko nahitaezko txostena
eskatu da.

Horregatik, Gazteriaren Foru Erakundeko Administrazio Kontseiluak eta Kultura eta Kirol
Saileko diputatuak proposatuta eta Diputatuen Kontseiluak gaur bertan egindako bilkuran gaia
aztertu ondoren, honako hau

XEDATZEN DUT

Lehenengoa. Gazteriaren Foru Erakundeko lanpostuen zerrendaren aldaketa onartzea, ze-
haztapen hauen arabera:

a) Administrari-plaza finko etena amortizatzea, 070466.
b) Aterpetxe eta gazteriako administrari plaza finko etena sortzea, 250179.

c) Kirol-jardueretako espezialistaren lanpostura sartzeko titulazioen 406000 kodearen
idazketa aldatzea, eta honela idaztea:

Gizarte- eta kirol-irakaskuntzako eta -animazioko goi-mailako teknikaria (lehen, gorputz- eta
kirol-jardueren animazioko goi-mailako teknikaria), bai eta animazio- eta kirol-jardueretako
monitore/entrenatzaile gisa jarduteko gaitzen duen goi-mailako beste edozein titulazio ere.

d) Uretako kirol-jardueretako espezialistaren lanposturako eskakizun espezifikoen 4000
kodearen idazketa aldatzea, eta honela idaztea:

Entrenatzailearen |. mailako titulazioa (edo baliokidea), espezialitate hauetan: bela (uztailaren
23ko 935/2010 Errege Dekretura egokituta), piragua (urriaren 30eko 981/2015 Errege Dekretura
egokituta) edo arrauna.Titulazio hori baliozkotu egingo da natura-inguruneko eta aisialdiko gi-
dari-teknikariaren titulua badute, bai eta arraunketako, piraguako edo belako lanbide-moduluak
dituen beste edozein titulazio baliokide edo goragokoa ere.

Bigarrena. Lanpostuen zerrenda osoa, dokumentu honen eranskinean jasotakoa, osorik
argitaratzeko agintzea.

Hirugarrena. Argitaratzea erabaki hau eta bere eranskina ALHAON, eta honen laburpena
Euskal Herriko Agintaritzaren Aldizkarian.

Laugarrena. Ebazpen honek administrazio bidea agortzen du, eta haren aurka aukerako
berraztertzeko errekurtsoa aurkeztu ahal izango zaio egintza eman zuen organoan bertari, hi-
labeteko epean, egintza hau jakinarazi eta hurrengo egunetik aurrera, urriaren 1eko 39/2015
Legearen, administrazio publikoen administrazio prozedura erkidearen, 123. artikuluaren ara-
bera. Bestela, zuzenean aurka daiteke administrazioarekiko auzietarako epaitegian, bi hilabeteko
epean, egintza hau jakinarazi eta hurrengo egunetik aurrera.

Vitoria-Gasteiz, 2026ko martxoaren 3a
Diputatu nagusia
RAMIRO GONZALEZ VICENTE

Kultura eta Kirol Saileko foru diputatua
ANA MARIA DEL VAL SANCHO

Kirol zuzendaria
JUAN JOSE ROJO BAZAN

